
V E N D I M 
Nr. 72, datë 27.06.2024
“PËR
MIRATIMIN E NDIHMËS FINANCIARE NË FORMË SUBVENCIONI PËR PRODUKTET E KUJDESIT PERSONAL GJATE CIKLIT MENSTRUAL PER GRATE DHE VAJZAT  QE TRAJTOHEN ME NDIHME EKONOMIKE”
Në mbështetje të nenit 113, pika 2, nenit 59/1/c, të Kushtetutës, ligjit nr. 57/2019, “Për asistencën sociale në Republikën e Shqipërisë”, të ndryshuar, ligjit nr. 121/2016, “Për shërbimet e kujdesit shoqëror në Republikën e Shqipërisë”;  ligjit nr. 9970, datë 24.07.2008, “Për barazinë gjinore në shoqëri”, ligjit nr. 139/2015, “Për vetëqeverisjen vendore”, të ndryshuar, ligjit nr. 68/2017, “Për financat e vetëqeverisjes vendore”, të ndryshuar, neni 2/8 i Planit Lokal Social i Bashkisë Tiranë, miratuar me vendim nr. 89, datë 19.10.2022, të Këshillit të Bashkisë Tiranë, “Për miratimin e Planit Social 2022-2024, për Bashkinë Tiranë”, me propozimin e një grupi këshilltarësh, Këshilli Bashkiak. 
V E N D O S I:
1 Miratimin e ndihmës financiare në formë subvencioni për produktet e kujdesit personal gjate ciklit menstrual për grate dhe vajzat e moshës 10 deri në 52 vjeç, pjesë e familjeve që trajtohen me ndihmë ekonomike, si dhe nga programi i bllok-ndihmës ekonomike deri në 6 përqind, nga fondi i kushtëzuar dhe buxheti i Bashkisë Tiranë. 

2. Drejtoria e Përgjithshme e Shërbimeve Sociale pas koordinimit me Njësitë Administrative/Lagjet përkatëse të përcjellë listën me subjektet përfituese, sipas pikës 1, pranë Drejtorisë së Përgjithshme të Menaxhimit Financiar. 

3. Ndihma financiare në formë subvencioni do të jetë në masën 300 lekë në muaj për çdo vajzë/grua, pjesë të familjeve përfituese dhe efektet financiare do të mbulohen nga buxheti i vitit 2024 të Bashkisë Tiranë, si dhe në vijim për çdo vit buxhetor në programin buxhetor “Kujdesi Social për familjet dhe fëmijët”, artikulli nr. 606 për “Mbështetje të vajzave dhe grave që trajtohen me ndihmë ekonomike me produkte të kujdesit personal gjatë ciklit menstrual”.
4. Ngarkohen Drejtoria e Përgjithshme e Shërbimeve Sociale, Drejtoria e Përgjithshme e Menaxhimit Financiar dhe Njësitë Administrative/Lagjet përkatëse të Bashkisë Tiranë, për zbatimin e këtij vendimi.  
Ky vendim hyn në fuqi sipas përcaktimeve të nenit 55, pika 6, të ligjit nr. 139/2015, “Për vetëqeverisjen vendore”, të ndryshuar.

